
 

atha  

guëa-traya-vibhäga-yogo näma  

caturdaço’dhyäyaù 
 

(çré-rämänujäcärya-päda-kåta-bhäñyam) 
 
trayodaçe prakåti-puruñayor anyonya-saàsåñöayoù svarüpa-yäthätmyaà vijïäyämänitvädibhir 
bhagavad-bhakty-anugåhétair bandhän mucyata ity uktam | tatra bandha-hetuù pürva-pürva-
sattvädi-guëa-maya-sukhädi-saìga iti cäbhihitaà käraëaà guëa-saìgo’sya sad-asad-yoni-
janmasu [Gétä 13.22] iti | athedänéà guëänäà bandha-hetutä-prakäro guëa-nivartana-
prakäraç cocyate – 
 

paraà bhüyaù pravakñyämi jïänänäà jïänam uttamam | 
yaj jïätvä munayaù sarve paräà siddhim ito gatäù ||1|| 

 
paraà pürvoktäd anyat prakåti-puruñäntar-gatam eva sattvädi-guëa-viñayaà jïänaà bhüyaù 
pravakñyämi | tac ca jïänaà sarveñäà prakåti-puruña-viñaya-jïänänäm uttamam | yaj 
jïänaà jïätvä sarve munayas tan-manana-çélä itaù saàsära-maëòälät paräà siddhià gatäù 
pariçuddhätma-svarüpa-präpti-rüpäà siddhim aväptäù ||14.1|| 
 

 --o)0(o-- 
 
punar api taj jïänaà phalena viçinañöi —  
 

idaà jïänam upäçritya mama sädharmyam ägatäù | 
sarge’pi nopajäyante pralaye na vyathanti ca ||2|| 

 
idaà vakñyamäëaà jïänam upäçritya mama sädharmyam ägatä mat-sämyaà präptäù | 
sarge’pi nopajäyante na såji-karmatäà bhajante | pralaye na vyathanti ca, na ca saàhåti-
karmatäà bhajante ||14.2|| 
 

 --o)0(o-- 
 
atha präkåtänäà guëänäà bandha-hetutä-prakäraà vaktuà sarvasya bhüta-jätasya prakåti-
puruña-saàsargajatvam yävat saàjäyate kiàcit [13.26] ity anenoktaà bhagavatä svenaiva 
kåtam ity äha —  
 

mama yonir mahad brahma tasmin garbhaà dadhämy aham | 
saàbhavaù sarva-bhütänäà tato bhavati bhärata ||3|| 

 



mama madéyaà kåtsnasya jagato yoni-bhütaà mahad brahma yat tasmin garbhaà dadhämy 
aham |  
 

bhümir äpo’nalo väyuù khaà mano buddhir eva ca |  
ahaàkära itéyaà me bhinnä prakåtir añöadhä ||  
aperayam [7.4-5]  

 
iti nirdiñöa-cetanä prakåtir mahad-ahaàkärädi-vikäräëäà käraëatayä mahad brahma ity 
ucyate | çrutav api kvacit prakåtir api brahma iti nirdiçyate | yaù sarvajïaù sarva-vit, yasya 
jïäna-mayaà tapaù, tasmäd etad brahma näma-rüpam annaà ca jäyate [MuëòU 1.1.9] iti |  
 
itas tv anyäà prakåtià viddhi me paräm | jéva-bhütäm [7.5] iti cetanapuja-rüpä yä prakåti | 
nirdiñöa, sä iha sakala-präëi-béjatayä garbha-çabdenocyate | tasmin acetane yoni-bhüte mahati 
brahmaëi cetana-puïja-rüpaà garbhaà dadhämi | acetana-prakåtyä bhoga-kñetra-bhütayä 
bhoktå-varga-puïja-bhütäà cetana-prakåtià saàyojayäméty arthaù | tatas tasmät prakåti-
dvaya-saàyogän mat-saàkalpa-kåtät sarva-bhütänäà brahmädi-stamba-paryantänäà 
sambhavo bhavati ||14.3||  
 

 --o)0(o-- 
 
käryävastho’pi cid-acit-prakåti-saàsargo mayaiva kåtaù ity äha —  
 

sarva-yoniñu kaunteya mürtayaù saàbhavanti yäù | 
täsäà brahma mahad yonir ahaà béja-pradaù pitä ||4|| 

  
sarväsu deva-gandharva-yakña-räkñasa-manuñya-paçu-måga-pakñi-sarésåpädiñu yoniñu tat-tan-
mürtayo yäù saàbhavanti jäyante täsäà brahma mahad yoniù käraëaà mayä saàyojita-
cetana-vargä mahad-ädi-viçeñäntävasthä prakåtiù käraëam ity arthaù | ahaà béja-pradaù pitä 
tatra tatra ca tat-tat-karmänuguëyena cetana-vargasya saàyojakaç cäham ity arthaù ||14.4|| 
 

 --o)0(o-- 
 
evaà sargädau präcina-karma-vaçäd acit-saàsargeëa devädi-yoniñu jätänäà punaù punar 
devädi-bhävena janma-hetum äha —  
 

sattvaà rajas tama iti guëäù prakåti-saàbhaväù | 
nibadhnanti mahä-bäho dehe dehinam avyayam ||5|| 

 
sattva-rajas-tamäàsi trayo guëäù prakåteù svarüpänubandhinaù svabhäva-viçeñäù prakäçädi-
käryaika-nirüpaëéyäù | prakåty-avasthäyäm anudbhütäs tad-vikäreñu mahad-ädiñüdbhütäù | 
mahad-ädi-viçeñäntair ärabdha-deva-manuñyädi-deha-saàbandhinam enaà dehinam 
avyayaà svato guëa-sambandhänarhaà dehe vartamänaà nibadhnanti dehe 
vartamänatvopädhinä nibadhnantéty arthaù ||14.5|| 
 

 --o)0(o-- 



 
sattva-rajas-tamasäm äkäraà bandhana-prakäraà cäha —  
 

tatra sattvaà nirmalatvät prakäçakam anämayam | 
sukha-saìgena badhnäti jïäna-saìgena cänagha ||6|| 

 
tatra sattva-rajas-tamaùsu sattvasya svarüpam édåçaà nirmalatvät prakäçakam | prakäça-
sukhävaraëa-svabhäva-rahitatä nirmalatvam | prakäça-sukha-jananaikänta-svabhävatayä 
prakäça-sukha-hetu-bhütam ity arthaù | prakäço vastu-yäthätmyävabodhaù | anämayam 
ämayäkhya-käryaà na vidyate, ity anämayam arogatä-hetur ity arthaù | eña sattväkhya-guëo 
dehinam enaà sukha-saìgena jïäna-saìgena ca badhnäti, puruñasya sukha-saìgaà jïäna-
saìgaà ca janayatéty arthaù | jïäna-sukhayoù saìge hi jäte tat-sädhaneñu laukika-vaidikeñu 
pravartate | tataç ca tat-phalänubhava-sädhana-bhütäsu yoniñu jäyate | iti sattvaà sukha-
jïäna-saìga-dväreëa puruñaà badhnäti | jïäna-sukha-jananaà punar api tayoù saìga-
jananaà ca sattvam ity uktaà bhavati ||14.6|| 
 

 --o)0(o-- 
 

rajo rägätmakaà viddhi tåñëäsaìga-samudbhavam | 
tan nibadhnäti kaunteya karma-saìgena dehinam ||7|| 

  
rajo rägätmakaà räga-hetu-bhütam | rägo yoñit-puruñayor anyonya-spåhä | tåñëäsaìga-
samudbhavaà tåñëäsaìgayor udbhava-sthänaà tåñëäsaìga-hetu-bhütam ity arthaù | tåñëä 
çabdädi-sarva-viñaya-spåhä | saìgaù putra-miträdiñu saàbandhiñu saàçleña-spåhä | tathä 
dehinaà karmasu kriyäsu spåhä-janana-dväreëa nibadhnäti | kriyäsu hi spåhayä yäù kriyä 
ärabhate dehé, täç ca puëya-päpa-rüpä iti tat-phalänubhava-sädhana-bhütäsu yoniñu janma-
hetavo bhavanti, ataù karma-saìga-dväreëa rajo dehinaà nibadhnäti | tad evaà rajo räga-
tåñëä-saìga-hetuù karma-saìga-hetuç cety uktaà bhavati  ||14.7|| 
 

 --o)0(o-- 
 

tamas tv ajïäna-jaà viddhi mohanaà sarva-dehinäm | 
pramädälasya-nidräbhis tan nibadhnäti bhärata ||8|| 

 
jïänäd anyad ihäjïänam abhipretam | jïänaà vastu-yäthätmyävabodhaù, tasmäd anyat tad-
viparyaya-jïänaà tamas tu vastu-yäthätmya-viparéta-viñaya-jïäna-jaà mohanaà sarva-
dehinäm | moho viparyaya-jïänam, viparyaya-jïäna-hetur ity arthaù | tat tamaù 
pramädälasya-nidrä-hetutayä tad-dväreëa dehinaà nibadhnäti | pramädaù kartavyät 
karmaëo’nyatra pravåtti-hetu-bhütam anavadhänam | älasyaà karmasv anärambha-
svabhävaù, stabdhatä iti yävat | puruñasyendriya-pravartana-çräntyä sarvendriya-
pravartanoparatir nidrä | tatra bähyendriya-pravartanoparamaù svapnaù | manaso’py uparatiù 
suñuptiù ||14.8|| 
 

 --o)0(o-- 
 



sattvädénäà bandha-dvära-bhüteñu pradhänäny äha —  
 

sattvaà sukhe saàjayati rajaù karmaëi bhärata | 
jïänam ävåtya tu tamaù pramäde saàjayaty uta ||9|| 

 
sattvaà sukha-saìga-pradhänam, rajaù karma-saìga-pradhänam, tamas tu vastu-yäthätmya-
jïänam ävåtya viparéta-jïäna-hetutayä kartavya-viparéta-pravåtti-saìga-pradhänam  ||14.9||  
 

 --o)0(o-- 
 
dehäkära-pariëatäyäù prakåteù svarüpänubandhinaù sattvädayo guëäù | te ca svarüpänu-
saàbandhitvena sarvadä sarve vartante iti paraspara-viruddhaà käryaà kathaà janayantéty 
aträha —  
 

rajas tamaç cäbhibhüya sattvaà bhavati bhärata | 
rajaù sattvaà tamaç caiva tamaù sattvaà rajas tathä ||10|| 

 
yadyapi sattvädayas trayaù prakåti-saàsåñöätma-svarüpänubandhinaù, tathäpi präcéna-karma-
vaçäd dehäpyäyana-bhütähära-vaiñamyäc ca sattvädayaù paraspara-samudbhaväbhibhava-
rüpeëa vartante | rajas-tamasé kadäcid abhibhüya sattvam udriktaà vartate | tathä tamaù-
sattve’bhibhüya rajaù kadäcit | kadäcit ca rajaù-sattve’bhibhüya tamaù ||14.10|| 
 

 --o)0(o-- 
 
tac ca käryopalabdhyaivävagacched ity äha —  
 

sarva-dväreñu dehe’smin prakäça upajäyate | 
jïänaà yadä tadä vidyäd vivåddhaà sattvam ity uta ||11|| 

 
sarveñu cakñur-ädiñu jïäna-dväreñu yadä vastu-yäthätmya-prakäçe jïänam upajäyate, tadä 
asmin dehe sattvaà pravåddham iti vidyät ||14.11|| 
 

 --o)0(o-- 
 

lobhaù pravåttir ärambhaù karmaëäm açamaù spåhä | 
rajasy etäni jäyante vivåddhe bharatarñabha ||12|| 

 
lobhaù svakéya-dravyasyätyäga-çélatä | pravåttiù prayojanam anuddiçyäpi calana-svabhävatä | 
ärambhaù karmaëäà phala-sädhana-bhütänäà karmaëäm ärambhe udyogaù | açamaù 
indriyänuparatiù | spåhä viñayecchä | etäni rajasi pravåddhe jäyante | yadä lobhädayo 
vartante, tadä rajaù pravåddham iti vidyäd ity arthaù ||14.12|| 
 

 --o)0(o-- 
 

aprakäço’pravåttiç ca pramädo moha eva ca | 



tamasy etäni jäyante vivåddhe kuru-nandana ||13|| 
 
aprakäçaù jïänänudayaù | apravåttiç ca stabdhatä | pramädo’kärya-pravåtti-phalam 
anavadhänam | moho viparéta-jïänam | etäni tamasi pravåddhe jäyante | etais tamaù 
pravåddham iti vidyät ||14.13|| 
 

 --o)0(o-- 
 

yadä sattve pravåddhe tu pralayaà yäti deha-bhåt | 
tadottama-vidäà lokän amalän pratipadyate ||14|| 

 
yadä sattvaà pravåddhaà tadä sattve pravåddhe deha-bhåt pralayaà maraëaà yäti ced 
uttama-vidäm uttama-tattva-vidäm ätma-yäthätmya-vidäà lokän samühän amalän mala-
rahitän ajïäna-rahitän pratipadyate präpnoti | sattve pravåddhe tu måta ätma-vidäà kuleñu 
janitvätma-yäthätmya-jïäna-sädhaneñu puëya-karmasv adhikarotéty uktaà bhavati ||14.14|| 
 

 --o)0(o-- 
 

rajasi pralayaà gatvä karma-saìgiñu jäyate | 
tathä pralénas tamasi müòha-yoniñu jäyate ||15|| 

 
rajasi pravåddhe maraëaà präpya phalärthaà karma kurvatäà kuleñu jäyate | tatra janitvä 
svargädi-phala-sädhana-karmasv adhikarotéty arthaù | tathä tamasi pravåddhe måto müòha-
yoniñu çva-sükarädi-yoniñu jäyate | sakala-puruñärthärambhänarho jäyata ity arthaù ||14.15|| 
 

 --o)0(o-- 
 

karmaëaù sukåtasyähuù sättvikaà nirmalaà phalam | 
rajasas tu phalaà duùkham ajïänaà tamasaù phalam ||16|| 

 
evaà sattva-våddhau maraëam upagamyätma-vidäà kule jätenänuñöhitasya sukåtasya 
phaläbhisandhi-rahitasya mad-ärädhana-rüpasya karmaëaù phalaà punar api tato ’dhika-
sattva-janitaà nirmalaà duùkha-gandha-rahitaà bhavatéty ähuù sattva-guëa-pariëäma-
vidaù | antya-käla-pravåddhasya rajasas tu phalaà phala-sädhana-karma-saìgi-kule janma, 
phaläbhisandhi-pürvaka-karmärambha-tat-phalänubhava-punar-janma-rajo-våddhi-
phaläbhisandhi-pürvaka-karmärambha-paramparä-rüpaà säàsärikaà dukha-präyam eva ity 
ähus tad-guëa-yäthätmya-vidaù | ajïänaà tamasaù phalam | evam anta-käla-pravåddhasya 
tamasaù phalam ajïäna-paramparä-rüpam ||14.16|| 
 

 --o)0(o-- 
 
tad adhika-sattvädi-janitaà nirmalädi-phalaà kim ity aträha —  
 

 sattvät saàjäyate jïänaà rajaso lobha eva ca | 
pramäda-mohau tamaso bhavato’jïänam eva ca ||17|| 



 
evaà paramparayä jätäd adhikasattväd ätma-yäthätmyäparokñarüpaà jïänaà jäyate | tathä 
pravåddhäd rajasaù svargädiphalalobhaù jäyate | tathä pravåddhäc ca tamasaù 
pramädo’navadhänanimittäsatkarmaëi pravåttaù, tataç ca moho viparétajïänam, tataç 
cädhikataraà tamaù, tataç cäjïänaà jïänäbhävaù ||14.17|| 
 

 --o)0(o-- 
 

ürdhvaà gacchanti sattva-sthä madhye tiñöhanti räjasäù | 
jaghanya-guëa-våtta-sthä adho gacchanti tämasäù ||18|| 

 
evam uktena prakäreëa sattvasthä ürdhvaà gacchanti krameëa saàsära-bandhät mokñaà 
gacchanti | rajasaù svargädiphalalobhakaratväd räjasäù phalasädhanabhütaà karmänuñöhäya 
tat-phalam anubhüya punar api janitvä tad-apekñitaà karmänutiñöhantéti madhye tiñöhanti, 
punar-ävåttirüpatayä duùkhapräyam eva tat |  
 
tämasäs tu jaghanyaguëavåtti-sthä uttarottaranikåñöatamoguëavåttiñu sthitä adho gacchanti | 
antyajatvam, tatas tiryaktvam, tataù kåmikéöadijanma tataù sthävaratvam, tato’pi 
gulmalatätvam, tataç ca çiläkäñöhaloñöatåëäditvaà gacchantéty arthaù ||14.18|| 
 

 --o)0(o-- 
 
ähäraviçeñaiù phaläbhisandhirahitasukåtaviçeñaiç ca paramparayä pravaÌdhatasattvänäà 
guëätyayadväreëa ürdhvagamanaprakäram äha —  
 

nänyaà guëebhyaù kartäraà yadä drañöänupaçyati | 
guëebhyaç ca paraà vetti mad-bhävaà so’dhigacchati ||19|| 

 
evaà sättvikähära-sevayä phaläbhisandhi-rahita-bhagavad-ärädhana-rüpa-karmänuñöhänaiç 
ca rajas-tamasé sarvätmanäbhibhüya utkåñöa-sattva-niñöho yadäyaà drañöä guëebhyo’nyaà 
kartäraà nänupaçyati | guëä eva svänuguëa-pravåttiñu kartära iti paçyati, guëebhyaç ca paraà 
vetti, kartåbhyo guëebhyaç ca param anyam ätmänam akartäraà vetti, samad-bhävam 
adhigacchati, mama yo bhävas tam adhigacchati | etad uktaà bhavaty ätmanaù svataù 
pariçuddha-svabhävasya pürva-pürva-karma-müla-guëa-saìga-nimittaà vividha-karmasu 
kartåtvam, ätmä svatas tv akartä aparicchinna-jïänaikäkäraù ity evam ätmänaà yadä paçyati, 
tadä mad-bhävam adhigacchatéti ||14.19|| 
 

 --o)0(o-- 
 
kartåbhyo guëebhyo’nyam akartäram ätmänaà paçyan bhagavadbhävam adhigacchatéty 
uktam, sa bhagavadbhävaù kédåçaù ? ity aträha —  
 

guëän etän atétya trén dehé deha-samudbhavän | 
janma-måtyu-jarä-duùkhair vimukto’måtam açnute ||20|| 

  



ayaà dehé dehasamudbhavän dehäkärapariëataprakåtisamudbhavän etän sattvädén trén guëän 
atétya tebhyaç cänyam, jïänaikäkäram ätmänam paçyan janmamåtyujaräduùkhaiù 
vimukto’måtam ätmänam anubhavati eña mad-bhäva ity arthaù ||14.20|| 
 

 --o)0(o-- 
 
atha guëätétasya svarüpasücanäcäraprakäraà guëätyayahetuà ca påcchan arjuna uväca —  
 

kair liìgais trén guëän etän atéto bhavati prabho | 
kim-äcäraù kathaà caitäàs trén guëän ativartate ||21|| 

 
sattvädén trén guëän etän atétaù kaiù liìgaiù kaiù lakñaëair upalakñito bhavati kimäcäraù kena 
äcäreëa yukto’sau ? asya svarüpävagateù liìgabhütäcäraù kédåçaù ity arthaù | kathaà ca etän 
kenopäyena sattvädén trén guëän ativartate ? ||14.21|| 
 

 --o)0(o-- 
 
çré-bhagavän uväca  
 

prakäçaà ca pravåttià ca moham eva ca päëòava | 
na dveñöi saàpravåttäni na nivåttäni käìkñati ||22|| 

 
ätma-vyatirikteñu vastuñv aniñöeñu saàpravåttäni sattva-rajas-tamasäà käryäëi prakäça-
pravåtti-mohäkhyäni yo na dveñöi, tathätma-vyatirikteñv iñöeñu vastuñu täny eva nivåttäni na 
käìkñati ||14.22|| 
 

 --o)0(o-- 
 

udäsénavad äséno guëair yo na vicälyate | 
guëä vartanta ity eva yo’vatiñöhati neìgate ||23|| 

 
udäsénavad äséno guëavyatiriktätmävalokanatåptyä anyatra udäsénavad äsénaù guëair 
dveñäkäìkñädväreëa yo na vicälyate, guëäù sveñu käryeñu prakäçädiñu vartante ity 
anusaàdhäya yas tüñëém avatiñöhate, na iìgate na guëakäryänuguëaà ceñöate ||14.23|| 

 
 --o)0(o-- 

 
sama-duùkha-sukhaù svasthaù sama-loñöäçma-käïcanaù | 
tulya-priyäpriyo dhéras tulya-nindätma-saàstutiù ||24|| 

mänäpamänayos tulyas tulyo miträri-pakñayoù | 
sarvärambha-parityägé guëätétaù sa ucyate ||25|| 

 
sama-duùkha-sukhaù duùkha-sukhayoù samaç cittaù | svasthaù svasmin sthitaù svätmaika-
priyatvena tad-vyatirikta-puträdi-janma-maraëädi-sukha-duùkhayoù sama-citta ity arthaù | 
tata eva sama-loñöäçma-käïcanaù | tata eva ca tulya-priyäpriyas tulya-priyäpriya-viñayaù | 



dhéraù prakåty-ätma-viveka-kuçalaù | tata eva tulya-nindätma-saàstutiù | ätmani 
manuñyatvädy-abhimäna-kåta-guëäguëa-nimitta-stuti-nindayoù sva-sambandhänu-
sandhänena tulya-cittaù | tat-prayukta-mänäpamänayos tat-prayukta-miträri-pakñayor api 
sva-saàbandhäbhäväd eva tulya-cittaù | tathä dehitva-prayukta-sarvärambha-parityägé | ya 
evaà-bhütaù sa guëätéta ucyate ||14.24-25|| 
 

 --o)0(o-- 
 
atha evaà rüpa-guëätyaye pradhäna-hetum äha —  
 

mäà ca yo’vyabhicäreëa bhakti-yogena sevate | 
sa guëän samatétyaitän brahma-bhüyäya kalpate ||26|| 

  
nänyaà guëebhyaù kartäram [14.19] ity-ädinoktena prakåty-ätma-vivekänusandhäna-
mätreëa na guëätyayaù saàpatsyate, tasyänädi-käla-pravåtta-viparéta-väsanä-bädhyatva-
saàbhavät | mäà satya-saàkalpaà parama-käruëikam äçrita-vätsalya-jaladhim 
avyabhicäreëa aikäntya-viçiñöena bhakti-yogena ca yaù sevate, sa etän sattvädén guëän 
duratyayän atétya brahma-bhüyäya brahmatväya kalpate brahma-bhäva-yogyo bhavati | 
yathävasthitam ätmänam amåtam avyayaà präpnotéty arthaù ||14.26|| 
 

 --o)0(o-- 
 

brahmaëo hi pratiñöhäham amåtasyävyayasya ca | 
çäçvatasya ca dharmasya sukhasyaikäntikasya ca ||27|| 

 
hi çabdo hetau | yasmäd aham avyabhicäri-bhakti-yogena sevito’måtasyävyayasya ca 
brahmaëaù pratiñöhä, tathä çäçvatasya ca dharmasya atiçayita-nityaiçvaryasyaikäntikasya 
sukhasya ca väsudevaù sarvam [8.9] ity ädinä nirdiñöasya jïäninaù präpyasya sukhasyety 
arthaù | yadyapi çäçvata-dharma-çabdaù präpaka-vacanaù, tathäpi pürvottarayoù präpya-
rüpatvena tat-sähacaryäd ayam api präpya-lakñakaù |  
 
etad uktaà bhavati pürvatra – daivé hy eñä guëa-mayé mama mäyä duratyayä | mäm eva ye 
prapadyante [7.14] ity ärabhya guëätyayasya tat-pürvakäkñaraiçvarya-bhagavat-präpténäà ca 
bhagavat-prapatty-ekopäyatäyäù pratipäditatväd ekänta-bhagavat-prapatty-ekopäyo 
guëätyayas tat-pürvaka-brahmänubhavaç ceti ||14.27|| 
 

çré-rämänujäcärya-päda-kåta-bhagavad-gétä-bhäñyam 

